


ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 28-Ի N 895-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	1. Պետական եկամուտների կոմիտե
		10.01.2024
01/3-3/1127-2024

	ՀՀ պետական եկամուտների կոմիտեն քննարկել է Հայաստանի Հանրապետության կառավարության 28 օգոստոսի 2014 թվականի N 895-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է ի գիտություն։

	2. Ֆինանսների նախարարություն
	15.01.2024
01/34-2/668-2024

	Ձեր 03.01.2024թ. N ՆՄ/ԱԳ-1-2/17-2024 գրությամբ ներկայացված «Հայաստանի Հանրապետության կառավարության 28 օգոստոսի 2014 թվականի N 895-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ բովանդակային առումով առարկություններ չունենք։
	Ընդունվել է ի գիտություն։

	Իսկ ինչ վերաբերվում է տեխնիկական խնդիրներին, ապա անհրաժեշտ է որոշման նախագծին կից ներկայացված հիմնավորման 5-րդ կետում ճշգրտել հաշվարկը, ինչպես նաև միջոցառման դասիչը։

	Ընդունվել է։ Հիմնավորման 5-րդ կետում կատարվել է ուղղում։

	3. Արդարադատության նախարարություն
	06.02.2024 2. 
/27.1/4669-2024

	Ի պատասխան Ձեր՝ 2024 թվականի հունվարի 17-ի թիվ ՆՄ/ԱԳ-1-2/1489-2024 գրության՝ կից ներկայացվում է «Հայաստանի Հանրապետության կառավարության 2014 թվականի օգոստոսի 28-ի N 895-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:     
	

	«Հայաստանի Հանրապետության կառավարության 2014 թվականի օգոստոսի 28-ի N 895-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է հարկային տեսչության պետի, հարկային տեսչության պետի առաջին տեղակալի, հարկային տեսչության պետի տեղակալի, Հայաստանի Հանրապետության Նախարարների խորհրդին առընթեր գլխավոր պետական հարկային տեսչության պետի, Հայաստանի Հանրապետության Նախարարների խորհրդին առընթեր գլխավոր պետական հարկային տեսչության պետի առաջին տեղակալի, Հայաստանի Հանրապետության Նախարարների խորհրդին առընթեր գլխավոր պետական հարկային տեսչության պետի տեղակալի պաշտոնները զբաղեցնելու ժամանակահատվածները հաշվառել «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքի 5-րդ հոդվածի 1-ին մասում նշված ստաժում:
Նախագծով առաջարկվող կարգավորումների կապակցությամբ Նախագծին կից ներկայացված հիմնավորման 1-ին կետում նշված է հետևյալը. «Ներկայացվող նախագծի ընդունումը պայմանավորված է իրավակիրառ պրակտիկայում ծագած խնդիրների լուծման անհրաժեշտությամբ», 1.1 կետում նշված է՝ «Իրավակիրառ պրակտիկայում բարձրացվել է Հարկային տեսչության պետի, Հարկային տեսչության պետի առաջին տեղակալի, Հարկային տեսչության պետի տեղակալի պաշտոնը Կառավարության 2014 թվականի օգոստոսի 28-ի N 895-Ն որոշման N 7 հավելվածով սահմանված՝ պետական պաշտոնների ցանկում ընդգրկելու հարցը»։ 
Կարծում ենք, որ բավարար չափով հիմնավորված չէ նախագծի ընդունման նապատակը, քանի որ նախագծի հիմնավորման մեջ ներկայացված չեն  կարգավորման  ենթակա  ոլորտի կամ խնդրի  սահմանումը,  առկա  իրավիճակը, կարգավորման նպատակները, ակնկալվող արդյունքը և այլն, ինչը հնարավորություն կտա լիարժեք կերպով գնահատելու նախագծով առաջարկվող կարգավորումները: Այդ առումով նախագծի ընդունման հիմնավորումն անհրաժեշտ է լրամշակել  և ներկայացնել «Նորմատիվ իրավական  ակտերի  մասին» օրենքի 6-րդ հոդվածի 5-րդ մասի պահանջներին համապատասխան, քանի որ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է։

